
〈士李撝議據周禮凡有新令。必奮鐸以警衆。乃退以憲之于王宫。注憲表懸之也太常丞王僴之議尊極之名。宜率土同諱。目可得覩。口不可言口〉

〈不可言則知者絶。知之者絶。則犯觸必衆議。曹郎任昉議撝取證明之文僴之即情惟允直班諱之典。爰自漢世。降及有𣈆。歴代無爽。今之諱榜〉

〈兼明義訓。邦之字國。實為前事之徵。名諱之重。情敬斯極。故懸諸朝堂搢紳所聚。將使起伏晨昏。不違耳目。禁避之道昭然易從。此乃恭敬之深㫖〉

〈何情興之或廢。尊稱霍氏。理例乖方。居下以名故以不名為重在上必諱故以班諱爲尊。因心則理無不安。即事則習行已久。謂宜式遵。無所創軰〉

〈慈議不行。慈患脚。世祖敕王晏曰。慈在職未久。既有㣲疾不堪朝。又不能騎馬。聽乘車在仗後。江左來少例也。以疾從閑。任轉。冠軍將軍司徒左長〉

〈史。慈妻劉秉女。子觀。尚世祖。長女吳縣公主。脩婦禮。姑未嘗交答。江夏王鋒爲南徐州妃慈女也。以慈爲。冠軍將軍東海太守。加秩中二千石。行徐〉

〈州府事。還爲冠軍將軍。廬陵王中軍。長史。未拜。永明九年卒。年四十一。謝超宗嘗謂慈曰。卿書何當及虔公。慈曰。我之不得仰及。猶鷄之不及鳳也。時〉

〈人以爲名答。追贈大常。謚懿子。南史王慈列。傳。𡊮淑見其㓜時。撫其背曰。叔兹内潤也。少與從弟儉共書學。謝鳳子超宗。嘗候僧虔。仍徃東齋詣慈〉

〈慈正學書。未即放筆。超宗曰。卿書何如虔公。慈曰。慈書比大人。如鷄之比鳳。超宗狼狽而退。十歲時與蔡興宗子約入寺禮佛。正遇沙門懴。約戲慈〉

〈曰。衆僧今日可謂䖍䖍。慈應聲曰。卿如此。何以興蔡氏之宗。〉

王泰〈梁書。列傳。泰。字仲通。志長兄慈之子也。慈。齊時歴侍中吳郡知名在志右。泰㓜敏悟。年數歲。時祖母集諸孫姪散棗粟於牀上。〉

〈羣兒皆競之。泰獨不取。問其故。對曰。不取自當得賜。由是中表異之。既長通和温雅。人不見其喜愠之色。起家為著作郎。不拜。改除秘書郎。遷前將〉

〈軍法曹行參軍司徒東閤祭酒車騎主簿。高祖霸府建以泰為驃騎功曹史天監元年遷秘書丞。齊永元末。後宫火延燒。秘書圖書散亂殆盡。泰為〉

〈丞表校定繕寫。高祖從之。頃之遷中書侍郎。出爲南徐州别駕從事史居職有能名。復徵中書侍郎。敕掌吏部郎事累遷給事黄門侍郎員外散騎〉

〈常侍。並掌吏部如故。俄即眞。自過江吏部郎。不復典大選。令史以下小人求競者輻凑前後。少能稱職。泰爲之。不通關求吏。先至者即補不爲貴賤〉


〈請囑易意天下稱平。南史。列傳云。泰每預朝宴刻燭賦詩文不加點帝深賞嘆沈約常曰王有養炬。謝有覧舉。養。泰小字。炬筠小字也。累遷為廷尉〉

